
2. Kap.
St. Paulus 2 girje






8 De damditti din ravvim sunji rakisvuođa čajetet.

9 Dastgo damditti mon maida čallim go datušim din diettet ja din isskat, jos juokke aššai di læppet gullolaǯak.

10 Mutto gæsa di maidegen andagassi addebættet, sunji mongis andagassi addam; dastgo mongis maida, jos maidegen læm andagassi addam, de din ditti andagassi addam læm, Kristus čalmi audast, amamek satan gavvelvutti mi šaddat roakkaset;

11 dastgo su arvvalusak migjidi čikkujuvvum æi læk.

12 Mutto go Troasi bottim Kristus evangelium sarnedæmen, ja ufsa munji hærrast læi ravastuvvum, de orrommaššo must i læm vuoiŋastam, go Titus, muo velljam, im gavdnam;

13 mutto ærrodiervuođaid mon dakkim sigjidi, ja Masedoniai vulggim.

14 Mutto Ibmeli gittos, gutte oppeti migjidi adda vuoito oaǯǯot Kristus sist, ja gutte juokke baikkai su dieđos njalgga haja almostatta min boft!

15 Dastgo mi Kristus njalgga hagja læp Ibmeli sin gaskast, guđek besstujuvvujek, ja sin gaskast, guđek lappujek:

16 daidi galle jabmem hagja jabmemi, mutto doidi ællem hagja ællemi; mutto gi læ dasa dokkalaš?

17 Dastgo æp mi læk nuftgo dak ædnagak, guđek Ibmel sanid nubbastuttek; mutto nuftgo vuoigadvuođa olbmuk, vela nuftgo Ibmel olbmuk, Ibmel čalmi audast mi sardnomen læp.

